
AMMODENDRON ARGENTEUM ДӘРІЛІК ӨСІМДІГІНІҢ МОРФОЛОГИЯЛЫҚ 
ЖӘНЕ ЭКОЛОГО-ГЕОГРАФИЯЛЫҚ ЕРЕКШЕЛІКТЕРІ

Түйін: Қазіргі таңда Қазақстан Республикасын дамытудың негізігі бағыттарының бірі отандық 
шикізат негізінде фитопрепараттар өндіру есебінен фармацевтикалық индустрияның ассортиментін 
кеңейту болып табылады. Бұл міндетті шешу жеткілікті жаңартылатын өнеркәсіптік қорлары бар 
Қазақстан табиғи шикізаты негізінде ғылыми әзірлемелерді практикаға енгізу жолымен мүмкін болады.
Бұл мақалада Ammodendron argenteum (Pall.) O.Kuntze дәрілік өсімдігінің морфологиялық және эколого-
географиялық ерекшеліктеріне талдау жасалады. Зерттеу барысында классикалық ботаникалық 
әдістер қолданылды. Негізігі зерттеу объектіміз Іле өзені дельтасында кездеседі, морфологиялық 
және эколого-географиялық негізгі ерекшеліктеріне талдаулар жасалды. Морфологиялық тұрғыда 
бұл өсімдікті табиғатта анықтау оның ерекше қара-күлгін түсті гүлдері арқылы және жемістері 
арқылы жүргізіледі. Ал эколого-географиялық тұрғыдан бұл өсімдік Қазақстан территориясында 
Оңтүстік, Шығыс және Батыс өңірлерде орналасқан құмды шөлдерде кездесетіндігі белгіленді. Сон-
дай ақ жүргізілген экспедиция нәтижесі бойынша Іле өзені дельтасында Ammodendron argenteum 9 
нүктеде белгіленіп, негізгі өсу ортасы шөлді құмдар екендегі көрсетілді.
Түйінді сөздер: Ammodendron argenteum, дәрілік өсімдік, Іле өзені дельтасы, морфология, геогра-
фия, гүл, сабақ, жапырақ.

КІРІСПЕ

Іле өзені алабының ауыл шаруашылығында барынша пайда-

лануы себебінен Балқашқа құятын судың көлемі 25%-ға азай-

ды. Іле өзенінің орта ағысы мен төменгі сағасында (дельтасын-

да) Шарын күріш, Шеңгелді көкөніс, Ақдала күріш алқаптары жә-

не т.б. пайда болды. Осының бәрі Іле өзені су алабының таби-

ғи жүйесінде қалыптасқан тепе-теңдікті өзгеріске ұшыратты [1].

Іле өзені және Балқаш көлі экожүйесіндегі өзгерістер өте сирек 

кездесетін Іле тоғайын, өзен жағасындағы шұрайлы жайылым-

дар мен оның сағасындағы қамыс және қоғаның жоғалуына се-

бепші болды. Көлдің жағалаулары құоғап, тұзды шаңдар жиі кө-

терілді. Ауа райы өзгеріп, қуаңшылық пен құрғақшылық желдер 

үдеді. Балқаш көлі соңғы жылдары өз деңгейінен екі метрге тө-

мендеп кетті. Сонымен көл жағалаулары батпақтанып, сорла-

нып, тақырлар, сортаңдар мен құрғап шөлдерге айналуда. Қазр-

гі таңда осындай себеперден Іле өзені дельтасының және Бал-

қаш көлі экожүйесінің фаунасы мен флорасы зардап шегуде [3]. 

Аралтөбе ауылының маңында Іле өзенінен шығысқа қарай – Жи-

делі, батысқа – қарай Топар деп аталатын үлкен өзен тармақта-

ры бөлініп шығады да, ары қарай мыңнан сан майда ағыстар-

ға бөлшектеніп кетеді. Сөйтіп, көлге құлар тұста ол 8 мың шар-

шы шақырымдық үлкен аумаққа жайылады. Дәл осы жайылма-

ның ғылыми атауы «Іле өзенінің атырауы» (дельтасы) деп ата-

лады. Іле атырауында (дельтасында) флораның 427, фаунаның 

345 түрі кездеседі [1; 3].

МАҚСАТЫ

Іле өзені дельтасы аймағында кездесетін Ammodendron 

argenteum (Pall.) O.Kuntze дәрілік өсімдігінің морфологиялық 

және эколого-географиялық ерекшеліктерін зертеу

ЗЕРТТЕУ ОБЪЕКТІЛЕРІ ЖӘНЕ ӘДІСТЕРІ

Зерттеу объектісі Іле өзені дельтасы аймағында кездесетін 

Ammodendron argenteum (Pall.) O.Kuntze дәрілік өсімдігі.

Зерттеу процесінде классикалық ботаникалық (бағыт-бағдарлық; 

эколого-систематикалық; эколого-географиялық) әдістер пайда-

ланылды. Жұмыс процесінде Ботаника және фитоинтродукция 

институтының коллекционды қорының (АА) гербарий материал-

дары зерттелді. Жиналған материалдарды сәйкестендіру үшін 

фундаменталды есептер пайдаланылды [2, 4-9].

ЗЕРТТЕУ НӘТИЖЕЛЕРІ ЖӘНЕ ТАЛҚЫЛАУ

Қоянсүйек (Ammodendron) – Бұршақ (Fabaceae) тұқымдасына 

жататын жапырақ тастайтын бұталар, кейде ағаштай болады. 

Қазақстан территориясында 6 түрі өседі. Ең көп тараған түрі – 

Ammodendron argenteum(Ақшыл қоянсүйек). 

Биологиялық сипаттамасы.

Ammodendron argenteum – биіктігі 30 – 150 см (кейде 2 м). Жа-

пырағының сағақтары жапырақшаларымен бірдей сұрғылт-ақ 

түсті, түкті, ұштары тікенекті, қосалқы жапырақтары үшкір, ұсақ, 

көп жағдайда қурап түсіп қалады. Жапырақтары дара, ұзынша, 

Сурет 4 – Іле өзені дельтасында белгіленген Ammodendron 
argenteumбелгіленген нүктелер

Сурет 1 – Ammodendron argenteum
А – Жалпы бейнесі; Б – Сабағы мен тікендері

Сурет 2 – Ammodendron argenteum
А – Гүлшоғыры; Б – Жемістері

Сурет 3 – Ammodendron argenteum Қазақстан территория-
сында таралуы

сопақ (ұзындығы 10 – 25 мм), ені 4 – 10 мм, екі беті де жібектей 

жұмсақ, аппақ, қалың түкті, жапырақ сағақтарының ұзындыңы жа-

пырақ тақтасымен тең болып келеді. Гүл сағағы 4-8 (кейде 10) 

мм, тостағаншасы қысқа, үшбұрышты 5 тісшесі бар, күлте жапы-

рақшалары қара-күлгін шамамен 5-7 мм, гүлшоғыры қоңырқай 

сары түсті; аталық тозаңдарының саны 10, бос орналасқан; гүл 

жатыны түкті. V айында гүлдеп, VI–VIIайларында жеміс салады. 

Бұршағы ұзынша (ұзындығы 18-20 мм, ені 5-6 мм), жалаңаш-ты-

қыр, кейде түкті болады. Гүлінен аралар бал жинайды, тамыры-

нан өндіріске қажетті бояу, илік заттар алынады. Ammodendron 

argenteum гүлі әдемі болғандықтан декаративті өсімдік ретінде 

әсемдік үшін өсіреді. Сондай-ақ, құмды шөлдерде құм тоқтату 

үшін қолданылады  [8-9] (сурет 1; 2).

Әдеби деректерге сәйкес Ammodendron argenteum өсімдігі Қазақ-

стан территориясында 11. Батыс ұсақшоқыларда; 12. Зайсанда; 

13. Солтүстік Үстіртте (құмдарда); 14. Арал маңында; 15. Қызы-

лордада; 16. Бетпақдалада; 17. Мойынқұмда; 18. Балхаш-Ала-

көлде; 20. Қызылқұмда кездеседі (сурет 3) [8]. 3 суретте көрсе-

тілгендей Ammodendron argenteum Қазақстанның Оңтүстік, Шы-

ғыс және Батыс аударында орналасқан далаларда және шөл-

дерде кездесетіндігі анық көрсетілген.

Жалпы таралуы бойынша: Батыс Сібірде, Орта Азияда, Батыс 

Қытайда таралған.

Экологиясына келетін болсақ Ammodendron argenteum жылжы-

малы құмдарда, бархандарда, сирек тасты қыраттарда (таулар-

да), тегіс сортаң жерлерде, жалпы Қазақстанның құмды шөл ау-

дандарында өседі. Қатты ыстыққа және құрғақшылықта төзімді. 

Құмды жағалауларды тұрақты бікіту үшін өте пайдалы өсімдік.

Жүргізілген экспедиция нәтижесінде Іле өзені дельтасында 

Ammodendron argenteum 9 нүктеден белгіленді. Экспедиция 

тамыз айында жүргізілді. Экспедициялық зерттеу нәтижесінде 

экологиялық тұрғыдан Ammodendron argenteum Іле өзені дель-

тасында тек құмды жерлерде кездесетіндігі белгіленді (сурет 4).

ҚОРЫТЫНДЫ

Зерттеу қорытындыс бойынша Ammodendron argenteum – биік-

тігі 150 см-ге дейін  жетеді. Жапырақтары сұрғылт-ақ түсті, түкті, 

көп жағдайда қурап түсіп қалады. Гүлі қара-күлгін болады, гүлшо-

ғыры қоңырқай сары түсті. V–VII айларында гүлдеп жеміс сала-

ды. Бұршағы ұзынша, жалаңаш-тықыр, кейде түкті болатындығы 

белгіленді. Экологиясы және таралуы бойынша Ammodendron 

argenteum  өсімдігі Қазақстанның құмды шөлдерінде кездесетін-

дігі белгіленіп, экспедиция нәтижесінде, осы өсімдіктің Іле өзе-

ні дельтасында 9 нүктеде және құмды жерлерде кездесетінді-

гі анықталды.

МОРФОЛОГИЧЕСКИЕ И ЭКОЛОГО-ГЕОГРАФИЧЕСКИЕ 
ОСОБЕННОСТИ AMMODENDRON ARGENTEUM

Резюме: В данной статье проводится анализ морфологических 
и эколого-географических особенностей лекарственного расте-
ния Ammodendron argenteum (Pall.) O.Kuntze. В ходе исследо-
вания использовались классические ботанические методы. Ос-
новной объект исследования находится в дельте реки Или, про-
веден анализ основных морфологических и эколого-географи-
ческих особенностей. 
Ключевые слова: Ammodendron argenteum, лекарственное 
растение, дельта реки Или, морфология, география, экология, 
цветы, стебель, листья.

1Al-Farabi Kazakh National University

MORPHOLOGICAL AND ECOLOGICAL-GEOGRAPHICAL 
FEATURES OF THE AMMODENDRON ARGENTEUM

Резюме: This article analyzes the morphological and ecologi-
cal-geographical features of the medicinal plant Ammodendron ar-
genteum (Pall.) O. Kuntze. The study used classical botanical meth-
ods. The main object of research is located in the delta of the Ili riv-
er, the analysis of the main morphological and ecological-geograph-
ical features is carried out. 
Key words: Ammodendron argenteum, medicinal plant, the delta of 
the Ili river, morphology, geography, ecology, leaves, flowers, stem 

LEONTICE EVERSMANNII BGE. 
ДӘРІЛІК ӨСІМДІГІНІҢ МОРФОЛОГИЯЛЫҚ ЕРЕКШЕЛІКТЕРІ

Түйін: Leontice eversmannii Bge. дәрілік өсімдігінің диагностикалық ерекшеліктерін анықтау мақсатында 
морфологиялық құрылысы зерттелді. Leontice eversmannii Bge. – Түркістан облысында кеңінен 
таралған көпжылдық шөптесін өсімдік. Зерттеу нәтижесінде морфологиялық диагностикалық 
белгілері анықталды. Өсімдіктің тамыры -  пішіні жұмыртқа тәріздес түйнек. Сабағы – тік, түксіз, 
биіктігі – 15-20 см. Сабағынан жертаған және сабақтық жапырақтар дамиды. Жапырақтары күрделі, 
үшқұлақты. Көбікше тәрізді ісінген, торлы жүйкеленген қауашақ жемісі бар. Қауашағында – 1-2 
тұқым болады. 
Түйінді сөздер: Leontice eversmannii Bge., Түркістан облысы, морфологиялық ерекшеліктер, дәрілік 
өсімдік, биологиялық белсенді заттар

Berberidaceae Torr.et Gray тұқымдасына кіретін Leontice L. туы-
сының өкілі Leontice eversmannii Bge. дәрілік өсімдігінің өсу 
аймағына байланысты вегетативті және генеративті мүше-
лерінің морфологиялық ерекшеліктері анықталған.  Leontice 
eversmannii Bge. дәрілік өсімдігін фармацевтикалық шикізат ре-
тінде кеңінен пайдалану үшін, морфологиялық диагностикалық 
ерекшеліктерін зерттеу маңызды.

КІРІСПЕ
Соңғы бірнеше онжылдықта фитотерапия саласы кеңінен даму-
да. Оның бір себебі, шығу тегі табиғи болып табылатын дәрілік 
өсімдіктердің жанама әсерлері аз болуымен байланысты. Қа-
зіргі уақытта, Бөріқарақаттар (Berberidaceae) тұқымдасына жа-
татын Leontice туысының өкілдері фармацевтикалық өнеркәсіп-
те сұранысқа ие. Өсімдікті фармацевтикалық өнеркәсіпте қол-

дану үшін, міндетті түрде дәрілік өсімдіктің биологиялық ерек-
шеліктері зерттеледі. 
Leontice туысының өкілдері Оңтүстік – Шығыс Еуропа, Орталық  
және Шығыс Азия елдерінің  дала және жартылай шөлді аумақ-
тарында кездеседі. Leontice туысы биіктігі 10-50 см-ге жететін 
көпжылдық шөптесін өсімдіктер, 6 түрді біріктіреді. Жарықсүй-
гіш, көлеңкеге төзімді, ерте гүлдейтін  өсімдіктер. Таралуы  - Ор-
талық Азия, құмды және сазды топырақтарда өседі. 
Leontice eversmannii Bge. (Эверсман торсылдағы) Оңтүстік 
Қазақстан облысының өсімдіктер қауымдастығында (Ferula 
assa-foetida ass.) субдоминантты таралған [1]. Бұл өсімдік био-
логиялық белсенді заттарға бай. Фитохимиялық талдау арқы-
лы бұл өсімдік құрамында көптеген хинолизидинді алкалоид-
тар,  илік заттар, фенолдар, флавоноидтар бар екендігі анық-
талған [2]. Өсімдіктің түйнек тамырынан екі белгілі хинолизи-

